
  Балаларга һәм олыларга өстәмә белем бирү  программасы «Ислам нигезләрен өйрәнү курслары»

Буа , 2018ел

Аңлатма язуы
Ошбу программа нигезендә барлык теләүчеләргә – балаларга да, өлкәннәргә дә – ислам дине тәгьлиматын тәшкил итүче төп фәннәр буенча башлангыч белем бирелә. Программа 3 уку елына хисапланып төзелгән. Балаларны укыту 11-12 яшьтән каралган, өлкәннәр өчен яшь чикләнмәгән.

     Тәкъдим  ителә торган фәннәр исемлеге һәм өйрәнелергә тиешле темалар, шулай итеп, һөнәри  булмаган башлангыч мәдрәсәнең эшчәнлеген күздә тота һәм укучыларның ислам дине нигезләрен, гакыйдә асылын, шәригать хөкемнәрен, гарәп язуын, ислам тарихын һәм әхлагын өйрәнүне максат итеп куя.

     Фикһ дәресләрендә гамәлләр, пакьләнү һәм намаз бүлекләре, шулай ук ураза, зәкәт һәм хаҗ темалары өйрәнелсә, гакыйдә фәненең  төп максаты – ошбу гыйбадәтләрнең  кирәклеген һәм мөһимлеген аңлау, Аллаһ барлыгын - берлеген исбатлау, Аның фәрештәләре, изге Китаплары, пәйгамбәрләре, Кыямәт көне һәм тәкъдир турында гыйлем алу, тулаем алганда – ислам дине буенча яшәүнең һәм дөрес фикер йөртүнең әһәмиятенә, файдаларына төшенү.

     Беренче уку елында шәкертләр гарәп язуы, гарәпчә язу үзенчәлекләре белән танышалар, икенче сыйныфта – тәжвид кагыйдәләрен үзләштерәләр, 3 нчедә исә тиләвәт дәресләрендә Коръән уку осталыкларын шомарталар. 
     Дога - хифз дәресләрендә кыска сүрәләр һәм гамәл - гыйбадәт кылу өчен кирәкле догалар өйрәнелә.

     Сира программасы Мөхәммәд пәйгамбәрнең (с.г.в.с.) тәржемәи хәлен, тормышын һәм ислам дине тарихын яктырта.

     Тәфсир фәне «Фатиха»  һәм ахыргы кыска сүрәләрнең иңү сәбәпләре, эчтәлек - мәгънәләре һәм файдалары белән  таныштыра.
     Гарәп теленә килгәндә, башлангыч мәдрәсә программасы гарәп телен өйрәнүне түгел,  ә, төгәлрәк әйтсәк, гарәп теле белән танышуны күздә тота. Шулай да, укучылар гади генә сөйләшә алырдай сүзләр ятларга, җинел текстлар белән эш итә белергә, гарәп грамматикасының төп кагыйдәләрен үзләштерергә тиеш булалар.
     Әхлак фәненә дә бик зур әһәмият бирелә һәм 3 уку елы дәвамында да үз-үзеңне тоту, башкалар белән мөгамәлә кору, Аллаһка, пәйгамбәргә, остазга, әти - әнигә вә башка кешеләргә карата әдәп кагыйдәләре һәрдаим истә тотылырга һәм игътибар үзәгендә булырга тиеш. Шул максатта, мөмкинлектән чыгып, гомуми уку вакытын файдаланырга яки өстәмә вәгазьләр һәм очрашулар оештырырга мөмкин.
Өйрәнелә торган фәннәр исемлеге 

	Сыйныфлар
	Фәннәр
	Аудитор сәгать
	
	

	
	
	Лекция 
	Практик эш
	Мөстәкыйль эш
	Барлыгы

	1 нче сыйныф


	    1.  Гарәп теленең практик фонетикасы
	30
	30

	60

	120

	
	    2.  Гыйбәдәт нигезләре  
	60
	
	60

	120

	
	    3.  Намаз зикерләре һәм көндәлек догалар ятлау
	30
	30
	60
	120

	
	    4. Ислам гакыйдәсе  
	30
	
	30
	60

	
	    5.  Ислам әхлагы  
	30
	
	30
	60

	
	Барлыгы                     
	180
	60
	240
	480

	2 нче сыйныф
	    1. Коръән уку кагыйдәләре (тәҗвид)
	30
	30

	60

	120

	
	     2. Гыйбәдәт нигезләре  
	30
	
	30

	60

	
	     3.  Коръән  ятлау (хифз)
	15
	15
	30
	60

	
	     4. Ислам гакыйдәсе    
	30
	
	30

	60

	
	     5.  Мөхәммәт пәйгамбәрнең тормышы (сира)
	30
	
	30
	60

	
	     6.  Гарәп теленең практик грамматикасы
	60
	
	60
	120

	
	Барлыгы                     
	195
	45
	240
	480

	3 нче сыйныф
	      1. Коръән уку (тиләвәт)
	
	30

	30

	60

	
	2.  Гыйбәдәт нигезләре  
	30
	
	30

	60

	
	     3.  Коръән         ятлау(хифз)
	15
	15
	30
	60

	
	     4.  Ислам гакыйдәсе  
	30
	
	30
	60

	
	     5.   Мөселман дини йолаларын башкару тәртибе
(ирләр өчен);  
 Ислам әхлагы   (хатын кызлар һәм балалар өчен). 
	30
	
	 30

	60

	
	     6.  Коръәннең аңлатмасы (тәфсир)
	30
	
	30
	60

	
	7.  Гарәп теленең практик грамматикасы
	60
	
	60
	120

	
	Барлыгы  
	195
	45
	 240
	480 


1.  Коръән уку кагыйдәләре (тәҗвид) фәне буенча тематик план

	№
	Тема
	  Аудитор сәгать
	Мөстә-кыйль эш
	Барлы- гы

	
	
	Лекция 
	Прак-тик эш
	
	

	
	Беренче уку елында өйрәнелгәнне кабатлау: хәрефләрнең дөрес укылышы, язылышы. Хәрефләрне укырга ярдәм итүче билгеләр: хәрәкәләр, сәкен, тәнвин, тәшдид. «Мүгаллим сәни» дән уку.

«Тә-мәрбүта» ( ۃ ) хәрефе, укылыш үзенчәлекләре (хәрәкәле тә-мәрбүтаның дәвам иткәндә һәм тукталганда укылышы).Уку: «Мүгаллим сәни» дән 28 бит.

Истигалә һәм истифәлә хәрефләре. «Мүгаллим сәни» дән калын әйтелешле хәрефләрнең күнегүләрен уку, нечкә әйтелешле хәрефләр белән чагыштыру. 

Калкалә хәрефләре.Күнегүләр уку, калкалә мисалларын табу (мәсәлән, «Мүгаллим сәни» дә 14нче ( ح ) хәрефе күнегүендә) һәм 15 нче биттә ( ع ). Кагыйдәне «Ихлас», «Фәләкъ» сүрәләре мисалында аңлату.

Сузык авазлар. «Мүгаллим сәни» 18-22 бит уку, һәр укучыга сузык авазны (табигый мәдне) дөрес, төгәл укуга ирешүне максат итеп кую (бигрәк тә 2 мәдле сүзләрдә).

Язылмаса да укыла торган хәрефләр:  ا , و  һәм  ى    мүкаддәра. Уку: «Мүгәллим сәни» ,28 бит.

Язылса да, укылмый торган хәрефләр: һәм Әлифия. Уку: «Мүгаллим сәни», 29 бит.

Артикль «Әл» ( ڶ ٱ ). Кояш һәм ай хәрефләре. Уку: «Мүгаллим сәни», 30 бит.

 «Уасл» кагыйдәсе. Уку: «Мүгаллим сәни», 31 бит.

 «Әлиф» һәм «Ләм» кагыйдәсе. Кабатлау.

 «Ра» кагыйдәсе. Кабатлау, уку.

Хәмзә билгесе. Хәмзәнең язылу төрләре (мисаллар белән). Уку «Мүгаллим сәни», 26, 27 бит.

Өйрәнелгән темаларны кабатлау, уку, кагыйдәләрне барлау, аңлату. 

 Сәкенле «нун» һәм тәнвиннең 5 кагыйдәсе: 1. «Изһар»; 2. «Идгам мәгәл гуннә»; 3. «Идгам биләә гуннә»; 4. «Иклаб»; 5. «Ихфә мәгәл гуннә». Уку: Кыска сүрәләрдә һәрбер кагыйдәне табу, дөрес уку.

Мәдләр гомуми аңлатма: 1. «Мәд табигый»; 2. «Мәд моттасыйл»; 3. «Мәд монфәсыйл»; 4. «Мәд гарыйз»; 5. «Мәд ләзим»; 6. «Мәд лин». Уку: Коръәннән мисаллар табу, мәдләрне дөрес укып күрсәтү.

Сәкенле «Мим» кагыйдәләре: 1. «Идгам мисләин мәгәл гуннә»; 2. «Ихфә шәфәвия»; 3. «Изһар». Уку: Коръәннән мисаллар табу, укып күрсәтү.

 «Идгам мисләин» кагыйдәсе: 1. «Идгам мисләин мәгәл гуннә»; 2. «Идгам мисләин биләә гуннә». Уку: мисаллар табу, укып күрсәтү.

 «Идгам мүтәҗәнисәин» кагыйдәсе.

 «Идгам  мүтәкарибәин» кагыйдәсе.

 «Тәксир тәнвин» кагыйдәсе.

 «Вакыф» кагыйдәсе: гомуми аңлатма. Вакыф кылуны рөхсәт итүче билгеләр. Вакыф кылу үзенчәлекләре.

 «Сәктә» кагыйдәсе. Коръәндәге 4 мисалны уку.

 « ه  » алмашлыгы «һә» гә тәмамланучы сүзләргә тукталу «вакыф кылу» үзенчәлекләре.

Өстәмә: Раум ишмам. Коръәннең өлешләргә
	30
	30
	60
	120

	
	Барлыгы
	30
	30
	60
	120


2.  Коръән уку (тиләвәт) фәне буенча тематик план

	№
	Тема
	   Аудитор сәгать
	Мөстә-кыйль эш
	Барлы-гы

	
	
	Лекция 
	Практик эш
	
	

	1. 
	«Коръән» турында әңгәмә. Коръән уку әдәбе.

«Коръән» укуның фазыйләтләре.

1-2 сыйныфта  ятлаган сүрәләрне кабатлау.

Тәҗвид кагыйдәләрен кабатлау.

«Бәййинәһ» тән «Әддухәгә» кадәр сүрәләр уку.

«Нәбә», «Мүлек», «Йәсин», «Рахмән» сүрәләрен уку.

«Йәсин» сүрәсендә барлык тәҗвид кагыйдәләрен кабатлау.


	
	30
	30
	 60

	
	Барлыгы
	   
	30
	 30
	 60


3.Гарәп теленең практик фонетикасы фәне буенча тематик план

	№
	Тема
	   Аудитор сәгать
	Мөстә-кыйль эш
	Барлы-гы

	
	
	Лекция 
	Практик эш
	
	

	1. 
	Кереш. Гарәп әлифбасының, язуының үзенчәлекләре 

         Гарәп  әлифбасын өйрәнүнең максаты. Хәрефләр һәм авазлар. Кыска сузыклар.

Гарәп хәрефләрен язарга һәм укырга өйрәнү. 

Калькалә хәрефләре (хәрефләр белән танышканда кагыйдәне аңлатып бару).

Мәдле хәрефләр.

Тәшдидле хәрефләр.

Тәнвинле хәрефләр (Гарәп телендә килешләр).

Тәнвинле тәшдид.

Әлиф һәм һәмзә.

Тә мәрбута (Гарәп телендәге исемнәрнең җенесе).

Әлиф мукаддәра. Язылмаса да укыла торган хәрефләр:

     - Әлиф мукаддәра.

     - «ى » (Йәй) мукаддәра.

     - « و » (Уау) мукаддәра.

Әлиф кебек укыла торган хәрефләр:

      - йә әлифияһ.

      - вау әлифияһ

Артикль «Әл», Ай һәм Кояш хәрефләре, Васыл кагыйдәләре:

      - Изһар камәрия.

      - Идгам шәмсия.


	30
	30
	60
	120

	
	Барлыгы
	30
	30
	60
	120


4.Гарәп теленең практик грамматикасы фәне буенча тематик план
	№
	Тема
	    Аудитор сәгать
	Мөстә-кыйль эш
	Барлы-гы

	
	
	Лекция 
	Практик эш
	
	

	 1.
	Оештыру дәресе. Гарәп теле турында кереш әнгәмә. Текст уку. 

 Грамматика: Сорау җөмлә, сорау алмашлыклары, күрсәткеч алмашлык.
Текст уку. Грамматика: күрсәткеч алмашлык, нәкирә һәм мәгърифә исемнәр.

Текст уку. Җиңелчә диктант. Грамматика: Исем җөмлә. Артикль «Әл». Кояш һәм ай хәрефләре.

Текст уку. Язма эш үткәрү (мәсәлән, татар телендәге гыйбарәләрне гарәпчәгә тәрҗемә итеп язу). Грамматика: Иялек килеш. Хәрфү җәрр.

 Текст уку. Грамматика: Идафә. Текст уку. Грамматика: Мөрәҗәгать кисәкчәсе.

Текст уку. Грамматика: Күрсәткеч алмашлык.
Текст уку. Грамматика: Күрсәткеч алмашлык.
Текст уку. Грамматика: « ل  » хәрфү җәрр.

Текст уку. Грамматика: Яраклаштырылган аергычлар. Нисби алмашлыклар.

Текст уку. Грамматика: Кушылып язылучы берлек сан зат алмашлыклары . Үткән заман, өченче зат, берлек сандагы фигыльләр (мүәннәс өчен).

Текст уку. Грамматика:   Кабатлау.

Грамматика - кабатлау.

Кабатлау, диктантлар, уку, тәрҗемә итү.


	60
	
	60
	120

	2.
	Оештыру дәресе. Кабатлау, уку, тәрҗемә итү.

Китаптагы дәресләрне – текстларны, күнегүләрне кабатлау, уку алга таба дәвам итә. Грамматика: иҗек төзелеше, басым үзенчәлекләре.

Текст уку, күнегүләр эшләү. Грамматика: гарәп телендә сүзләрнең  өч төркемгә бүленүе: исем, фигыль, хәреф – гомуми аңлатма.

Уку, тәрҗемә итү. Грамматика: исем: гомуми аңлатма, исемдә җенес категориясе.

Уку, тәрҗемә итү. Грамматика:  исемдә билгелелек – билгесезлек категорияләре.

Текст уку. Грамматика: исемдә килеш.

Текст уку. Грамматика: исемдә сан категориясе: берлек һәм икелек сан.

Уку, тәрҗемә итү. Грамматика:  күплек сан (бөтен һәм ватык күплек саны).

Уку, тәрҗемә , күнегүләр эшләү. Грамматика: идафә.

Текст уку (өй эше буенча). Грамматика: Аерым алмашлыклар.

Уку, аерым алмашлыкларны яттан сөйләтү. Грамматика: тоташ алмашлыклар.

Уку,  аерым бер  сүзне  тоташ алмашлыклар белән яттан төрләндертерү. Грамматика: тоташ алмашлыклы исемнәрнең килеш буенча төрләнүе.

Уку, тәрҗемә итү. Грамматика: сыйфат: гомуми анлатма. Асыл сыйфатлар.

Текст уку, өй эшен сорау. Грамматика:  нисби сыйфатлар.

Өй эше буенча  уку. Грамматика: Фигыль: гомуми аңлатма. Үткән замандагы фигыльнең төрләнеше (таблица төзү).

Текст уку. Үткән замандагы фигыльне яттан төрләндерергә (билгегә). Грамматика: фигыле.

Уку, өй эшен сорау. Грамматика: Хәзерге заман фигыле (таблица төзү).

Текст уку. Хәзерге заман фигыле төрләнешен яттан сорау. Грамматика: Киләчәк заман фигыле .

Уку, тәрҗемә итү. Грамматика: боерык фигыль.


	60
	
	60
	120

	 
	Барлыгы
	120
	
	120
	240


5.   Ислам гакыйдәсе (гакыйдә) фәне буенча тематик план
	№
	Тема
	    Аудитор сәгать
	Мөстә-кыйль эш
	Барлы-гы

	
	
	Лекция 
	Практик эш
	
	

	 1.
	Гакыйдә фәне турында гомуми мәгълүматлар,вәгазь.

Ислам нигезләре: «ислам» һәм «мөселман» сүзләренең тәрҗемәсе, мәгънә-аңлатмасы, ислам диненең баганалары.

Ислам гакыйдәсе (мөселманның дөньяга карашы): төп 6 принцип. 
Гакыйдә чыганаклары, гакыйдәнәң 3 нигезе.
Ислам гакыйдәсенең әһәмияте.

«Аллаһ» төшенчәсе (Кем Ул Аллаһ?).

«Ислам» төшенчәсе (нәрсә ул ислам, иман, ихсан?). Иман китерү шартлары..

«Ләә иләһә иллә Аллаһү» кәлимәсенең тәрҗемәсе һәм мәгънәсе.

«Мүхәммәдүр расүлүллаһ» кәлимәсенең тәрҗемәсе һәм мәгънәсе.

Өстәмә: Мөхәммәд (с.г.в.с.) турында кыскача төп мәгълүматлар (тәрҗемәи хәле хронологиясе).

Шәһәдәт кәлимәсенең шартлары.

«Гыйбадәт» төшенчәсе (нәрсә ул гыйбадәт?) Гыйбадәт кабул булыр өчен шартлар. Намаз фазыйләтләре (кыскача яздыру һәм вәгазь).
Иман нигезләре: Аллаһка ышануга 3 сәбәп.

Аллаһ исемнәре белән бәйле булган тәүхид. Аллаһ исемнәрен белүнең әһәмияте.

Аллаһы Тәгаләгә ышануның кешегә булган йогынтысы

Кешеләрнең дөньяга карашлары буенча бүленүе (кем ул мөселман, хакыйкый мөэмин-мөселман; кәфер, мөшрик, мәҗүси,  монафыйк фәсикъ).

Иманның асылы: иман асылы турындагы галимнәрнең 2 фикере.

Иманны ныгыту ысуллары.

Аллаһның барлыгына дәлилләр (тәфсилләп һәм  кыскача нәтижәләр рәвешендә).

Аллаһ турында 3 фикер.

Аллаһы Тәгаләнең берлеген дәлилләүче фикерләр


	30
	
	30
	60

	2
	Гакыйдә фәне әһәмияте, өйрәнгәннәрне кабатлау (иман нигезләре), вәгазь.

Фәрештәләргә ышану: кереш сүз, фәрештәләр турында төп мәгълүмат. Фәрештәләргә ышануның әһәмияте.

Аллаһы Тәгалә китапларына ышану – гомуми мәгълүмат, изге китапларның иңү сәбәбе, нинди китаплар, кайсы пәйгамбәр аркылы иңгән. Коръәннең үзенчәлекләре. Бүгенге көндә башка китапларга хас булган үзенчәлекләр. Коръән турында 3 фикер («Гарәпләр язган»; « Мөхәммәд (с.г.в.с.) язган; «Аллаһ иңдергән»). Коръәннең илаһи, изге китап икәнлегенә дәлилләр.

Пәйгамбәрләргә ышану: гомуми аңлатма. Пәйгамбәрләр җибәрелүнең максаты. Коръәндә искә алына торган пәйгамбәрләр. Мөхәммәд (с.г.в.с.) үзенчәлекләре.

Кыямәт көненә ышану. Гомуми мәгълүматлар. Әлбарзах. Кабердәге халәт: Кабер кысуы. Кабердәге  сораулар, дәлилләр. Кабер газапларының сәбәпләре. Кабер газабыннан котылучылар. Кыямәт көне исемнәре. Кыямәт көненең галәмәтләре: Кабатланмый торган галәмәтләр. Кабатлана торган галәмәтләр.  Якын киләчәктә булырга тиешле галәмәтләр. Зур галәмәтләр: 1)Духан; 2)Дәҗҗал; 3)Гайсә(г.с)килүе; 4) «Йәъҗүҗ-Мәъҗүҗ»; 5)Даббә; 6) Кояшның бату җиреннән чыгуы; 7) 8) 9) Өч зур афәт; 10) Кешеләрне җыячак ут. 

	30
	
	30
	60

	3
	Өйрәнелгәнне кабатлау, сорау-җавап, вәгазь.

Сүргә өрү: гомуми мәгълүматлар. Сүрнең аңлатмасы (нәрсә ул сүр?). Сүргә өрелә торган көн. Ничә мәртәбә өрелә ( 2 фикер). Беренче сүргә өрелгәннән соң үлмәүче мәхлукълар.

Җирдән кубарылып чыгу һәм мәхшәр мәйданына җыелу; җыелуның күренешләре. Мәхшәр җирен сыйфатлау.

Үлгәннән соң терелүгә Коръәндәге дәлилләр. Кешенең бу дөньядагы нинди сыйфатлары ахирәттә үзгәрәчәк. 
Кешеләрнең Кыямәт көнендәге хәлләре:

Гөнаһлы мөселманнарның хәлләре: Зәкәт бирмәүчеләр; тәкәбберләр; вәгъдәсендә тормаучылар; җирне рөхсәтсез алучылар; ике йөзлеләр; яшерен кеше сүзен астыртын тыңлап йөрүчеләр; байлыгы була торып кешеләрдән сәдака сорап йөрүчеләр; үз вазыйфаларын тиешенчә башкармаучы хуҗа (хаким); кем белән Кыямәт көнендә Аллаһы Тәгәлә бөтенләй сөйләшмәс.

   Тәкъва кешеләрнең Кыямәт көнендәге хәлләре: Аллаһ күләгәсе астында булачак 7 төр төркем; мөселман кардәшләренә ярдәм итүчеләр; үз гаиләләрендә һәм кешеләр арасында гадел булучылар; шаһитләр һәм сакчылар; үз ачуларын баса алучылар; кыямәт көнендә мөәзиннәрнең өстенлеге; тәһарәтнең фазыйләте.

   Кыямәт көнендә кәферләрнең хәлләре. Гомуми мәгълүматлар; Кәферләр дөньяда кылган яхшы гамәлләрнең югалуы (дәлилләр); җәһәннәм әһелләренең бер-берсе белән низаглашулары.

Шәфәгать: гомуми аңлатма. Шәфәгать төрләре.

Сират күпере.

Җәннәт; җәннәт нигъмәтләре.

Җәһәннәм; җәһәннәм газаплары.

Җәннәт әһелләренең җәһәннәм әһелләре белән сөйләшүләре.

Ахирәткә иман китерүнең файдалары.
Тәкъдиргә иман китерү:* гомуми мәгълүмат. Када вә кадәр. Ләүһүлмәхфүз. Мәҗбүрилек-ихтиярлылык. Сайлау мөмкинлеге  - 2 юл, сыналу, ниятне бәяләү. Дога кылу хакында. Тәкъдиргә иман китерүнең файдасы.


	30
	
	30
	60

	
	Барлыгы
	90
	
	 90
	 180


.

6.  Гыйбадәт нигезләре (гыйбадәт) фәне буенча тематик план
	№
	Тема
	Аудитор сәгать
	Мөстә-кыйль эш
	Барлы-гы

	
	
	Лекция 
	Практик эш
	
	

	 1.
	Оештыру дәресе, вәгазь. Фикһ фәне турында гомуми аңлатма.

Гамәлләр: фарз (фарз-гайн, фарз-кифая), вәҗеб (2 төре), сөннәт (2 төре), мөстәхәб, хәрам (золми һәм гайре- золми), мәкруһ, мөстәкраһ.  Билгеләмәләре һәм мисаллар. 

Мөкалләф, мөкалләф булу шартлары.

Нәҗесләр. Авыр һәм җиңел нәҗесләр. Пакь  әйберләр. Нәҗеснең пакька әйләнүе. Нәҗесләрдән пакьләнү.

 Пакьләнү (истинҗә). Бәдрәфтә булу әдәбе.

Суларның төрләре. Пакь сулар. Кое.

Тәһарәт. Тәһарәтнең фарызлары, сөннәтләре, мөстәхәбләре. Тәһарәтне алу тәртибе. Тәһарәтнең мәкруһлары һәм тәһарәтне бозучы гамәлләр.

Читекләрге мәсех. Җәбирә. Гозерле кешенең тәһарәте.

Хәез, нифас һәм истихада.

Гөсел. Гөселнең фарызлары, сөннәтләре. Гөсел алу тәртибе. Гөселнең сәбәпләре. Фарыз һәм вәҗеб гөсел.

Тәяммүм. Тәяммүм шартлары, кылу рәвеше. Тәяммүм рөхсәт ителгән очраклар. Тәяммүмнең фарызлары, сөннәтләре. Тәяммүмне бозучы нәрсәләр.

Намаз. Намазның төрләре (фарз, вәҗиб, сөннәт, нәфел), намаз вакытлары, намазларның мөстәхәб вакытлары, намазларның мәкруһ  вакытлары.

Кыйбла, ният.

Азан һәм камәт. Азаның мөстәхәбләре. 

2 рикәгатьле намаз. Хатыннар намазы. Авыру кешенең намазы.

Намазның тышкы фарызлары.

Намазның эчке фарызлары.

Намазның вәҗибләре.

Намазның сөннәтләре.

Намазның мөстәхәбләре.

Намазның мәкруһлары.

Намазның мөфсидләре.

Намазның мөбахлары.

Намазда Коръән уку тәртибе.

3 һәм 4  рикәгатьле намаз уку.

Җәмәгать намазы.

Мөдрик вә мәсбүкъ.

Намазнын казасы.

Сәҗдәи сәһү.

Намазда саташу.
	60  
	
	60
	120

	2.
	Оештыру дәресе, вәгазь. 

Тиләвәт сәждәсе.

Мокыйм вә мосафир.

Җомга намазы.

Гаед намазлары.

Тәравих намазы.

Җеназа намазы.

Нәфел намазлары.

Ураза, гомуми мәгълүматлар, ураза шартлары. Кемгә фарыз? Нияте. Ураза әдәбе.

Кемнәргә Рамазан ае уразасын тоту тыела, кемнәргә тотмаска  рөхсәт ителә.

Уразаның фарызлары, сөннәтләре. Уразаны бозучы гамәлләр. Каза һәм кәффәрәт – аларны тиешле итүче сәбәпләр.

Уразаны бозмаучы гамәлләр, мәкруһлары.

Уразаны каза кылу. Ураза тотарга тыелган көннәр, мәкруһ көннәр.

Уразаның төрләре, аларның ниятләре.

Игътикәф, аның төрләре, шартлары, тыелган эшләр.

Зәкәт. Нисаб. Кемгә зәкәт бирү фарыз? Зәкәт малы.

Нәрсәләрдән зәкәт чыкмый. Зәкәт бирелергә тиешле кешеләр.

Алтын, көмешнең зәкәте. Көтүлектән зәкәт.

Гошер.

Фитр, фидия.

Сәдака.

Нәзер, ант.


	30
	
	30
	60

	3.
	Оештыру дәресе, вәгазь. 

Кабатлау (сорау-җавап).

Хаҗ. Хаҗ турында гомуми аңлатма. Хаҗның фарызлары, вәҗибләре, сөннәтләре.

Ихрамга керү.

Хаҗ кылу рәвеше.

Хаҗның төрләре.

Җеназа Мәңгелеккә әзерләнү.

Мәңгелек йортка озату. Кереш. Үлем хәлендәге кеше янында булу.

Вафат булган кешегә карата вазыйфаларыбыз. Мәет янында булу әдәбе.

Мәетнең якыннарына төшкән вазыйфалар. Мәеткә файдасы булган нәрсәләр.

Мәетне юу. Гөселгә кагылышлы кагыйдәләр.

Мәетне төрү. Кәфен. Кәфенгә кагылышлы кагыйдәләр.

Кабер. Мәетне күмү. Каберне зиярат кылу.

Шәһидләр.

Кабатлау: Пакьләнү, намаз темалары.
	30
	
	30
	60

	
	Барлыгы
	120
	
	120
	240


7.Коръәннең аңлатмасы (тәфсир) фәне буенча тематик план

	№
	Тема
	    Аудитор сәгать
	Мөстә-кыйль эш
	Барлы-гы

	
	
	Лекция 
	Практик эш
	
	

	1. 
	Тәфсир гыйльме. Тәфсир ясау ысуллары.

Мәшһүр тәфсир ясаучылар. Мәшһүр тәфсир китаплары.

Сүрәләрнең тәфсирләре: «Фәтиха», «Нәс» тән алып «Зәлзәлә» гә кадәр.
	30
	 
	 30
	 60

	
	Барлыгы
	30
	 
	 30
	 60


8. Мөхәммәт пәйгамбәрнең тормышы (сира) фәне буенча тематик план
	№
	Тема
	    Аудитор сәгать
	Мөстә-кыйль эш
	Барлы-гы

	
	
	Лекция 
	Практик эш
	
	

	1. 
	Кереш. Сира фәне. Сираны белүнең әһәмияте. Гарәпстан. Ул чорда гарәпләрнең тормышы.

Мүхәммәд (с.г.в.) нең пәйгамбәрлеккә кадәр тормышы (40 ел).

Мүхәммәд (с.г.в.) нең тууы, әти - әнисе, балачагы, туганнары. Яшүсмер вакыты, кайбер сыйфатлары. Хәдичәгә (р.г.) өйләнүе.

Пәйгамбәрлек еллары.

 1.   Мәккәдәге тормышы (13 ел).

    Вәхи иңдерелә башлау. Исламга өнди башлау . 

     Яшерен дәгъват (3ел).

    Эфиопиягә беренче һиҗрәт.

    Мөселманнарга төшкән авырлыклар.

    Иң беренче исламга керүчеләр.

    Тайфка бару.

    Олы кайгы елы. Исраэ һәм Миграҗ.

 2.   Ачык дәгъват (10 ел).

    Исламны Мәдинәдә тарату.

    Мәдинәдә мөселманнар тормышына хас сыйфатлар.

    Гакабәдәге 1 һәм 2 бәйгатьләр.

 3.   Мәдинә чоры (10 ел).

       1. Мәдинәгә һиҗрәт. Мәдинәдә эчке тәртип   урнаштыру.      

          Яңа җәмгыять төзү.Кыйбланы үзгәртү. Сугышлар.

       2. Җиңү һәм тынычлык чоры. Хәйбәр һәм Муәтә сугышлары.

       3. Мәккәне алу. Тәбук-соңгы яу урыны.

          Саубуллашу хаҗы. Мүхәммәд(с.г.в.) ның вафаты.

       4. Тугры хәлифәләр.


	30
	 
	 30
	 60

	
	Барлыгы
	30
	 
	 30
	 60


Ислам әхлагы  фәне буенча тематик план

	№
	Тема
	Аудитор сәгать
	Мөстә-кыйль эш
	Бар-лыгы

	
	
	Лекция 
	Практик эш
	
	

	1. 
	.

Кереш. Әхлакның аңлатмасы һәм чыганаклары. Әхлакның максатлары.

Әхлак вазыйфаларыбыз:

1. Аллаһ вә пәйгамбәребез алдындагы вазыйфаларыбыз.
2. Үз-үзебезгә кагылышлы вазыйфаларыбыз.

3. Гаиләбез алдында вазыйфаларыбыз.

4. Ватан вә милләтебезгә карата вазыйфаларыбыз.

5. Бөтен кешелек алдында вазыйфаларыбыз.

Кешенең рухи өлешенә кагыла торган кагыйдәләр.

Күркәм холыклар:

          - Игелеклелек һәм йомшаклык. Игелеклелекнең төрләре.

          - Тугрылык, 

          - Тырышлык.

          - Юмартлык  һәм ярдәмләшү.

          - Мәрхәмәтлек вә йомшак күңеллелек.

          - Әдәп вә тыйнаклык.

          - Дуслык вә иптәшлек.

          - Сабырлык.

          - Шөкер итү.

          - Олыларны хөрмәтләү, сабыйларны ярату.

          - Хаклык вә гаделлек.

          ​- Әманәт.

          - Вәгъдәдә тору.
	30
	 
	 30
	 60

	
	Барлыгы
	30
	 
	 30
	 60


   10.  Коръән  ятлау(хифз) фәне буенча тематик план

	№
	Тема
	Аудитор сәгать
	Мөстә-кыйль эш
	Барлы-гы

	
	
	Лекция 
	Практик эш
	
	

	        1.
	 Сүрәләр: «Һүмәзәһ», «Үәлгаср», «Әттәкәәсүр», «Әлкааригаһ», «Әлгадийәәт», «Зәлзәлә», «Әлкадр», «Әттиин», «Әннәшрах», «Әддухәә», «Әлиф- Ләәм-Миим». 

  Догалар: «Тәүбә - истигъфәр» догасы, Ураза ае догалары («Сәхәр» һәм «Ифтар»), « Иман китерү» кәлимәсе, йокыдан торгач укыла торган дога, эшне башлар алдыннан укыла торган дога, үлем хәбәре ишеткәч укыла торган дога, зиратка кергәндә укыла торган дога.
	15
	15
	30
	60

	       2.
	Икенче сыйныфта өйрәнгәнне кабатлау.

 Сүрәләр: «Әлбәййинәһ», «Галәкъ», «Фәзкүруунии», «Лилләәһи», «Шәһрурамәдаан», «Ләә йәстәвии» һәм яхшы ятлаучыларга – индивидуально 30 нчы җүз сүрәләре. 

Догалар: 7 кәлимә  (Кәлимәәтү имән – «Мүгаллим сәни» дән), «Сәҗдәи тиләвәт» догасы, «Тәсбих» догасы. Беренче – икенче сыйныфта өйрәнелгән догаларның сүзгә - сүз тәрҗемәсе (язып). Коръән багышлау (татарча дога кылу). Мәрасимнәр догалары.
	15
	15
	30
	60

	 
	Барлыгы
	30
	30
	60
	120


1. 1. Мөселман дини йолаларын башкару тәртибе 

фәне буенча тематик план
(әлеге дәрес 3 нче курста укучы ирләр өчен каралган)
 

	№
	Тема
	  Аудитор сәгать
	Мөстә-кыйль эш
	Барлы-гы

	
	
	Лекция 
	Практик эш
	
	

	1. 
	Кереш. Имам хатыйбны сайлау тәртибе.

Имамның мәчеттә  вазифалары.

Имамның   авылда вазифалары.

Имамлыкның җаваплылыгы.

Имамның үз өстендә эшләве.

Көндәлек намазлар укыту тәртибе.

Коръән уку мәҗлесен үткәрү.

Коръән уку мәҗлесендә дога кылу.

Балага исем кушу.

Җомга намазы,хөтбәсе.

Никах,хөтбәсе.

Җеназа намазы уку тәртибе,

җеназа намазына ният.

Корбан чалу тәртибе.

Гает намазлары һәм хөтбәләре.

Гает намазлары.
	30
	 
	 30
	 60

	
	Барлыгы
	30
	 
	 30
	 60


11.2. Ислам әхлагы  фәне буенча тематик план
(әлеге дәрес 3 нче курста укучы балалар һәм хатын-кызлар өчен каралган)
	№
	Тема
	                 Аудитор сәгать
	Мөстә-кыйль эш
	Барлы-гы

	
	
	Лекция 
	Практик эш
	
	

	1. 
	Оештыру дәресе. 

Күркәм холыклар темасының дәвамы:

          - Ихласлык.

          - Тәүбә итү.

Ямьсез холыклар (хәрам эшләр):

          - Ялган вә хәйлә.

          - Гайбәт вә яманлау.

          - Урлашу. Кеше үтерү.          

          - Аракы эчү. Отышлы уеннар уйнау.

          - Зина кылу. Яла ягу.

          - Тәкәбберлек. Исраф.

          - Хөсетлек (көнчелек).

          - Гөнаһ (аңлатма һәм 70 зур гөнаһ).

Ислам әдәбендә медицина һәм гигиена.

Ислам әдәбенең милли икътисадка булышуы.

Өйләнү, гаилә һәм ислам әдәбе.

Исламда җенси мөнәсәбәт кагыйдәләре һәм җенси тәрбия.

Ислам әдәбе һәм тәртип, кешенең иминлеге.

Ислам әдәбе һәм хатын-кызның хәле, хатын-кызның хокуклары.

Хатын-кызның иренә карата вазыйфалары.

Мөселман хатын-кызның башка кешеләр белән мөнәсәбәте.

Мөселман хатын-кызның үзенә карата вазыйфалары.


	30
	  
	 30
	 60

	
	Барлыгы
	30
	
	30
	60


12.Намаз зикерләре һәм көндәлек догалар ятлау фәне буенча тематик план (1 нче курс өчен 2 һәм 4 ракәгатьлек намаз уку тәртибен өйрәнүне максат итеп куючы дәрес)
	№
	Тема
	Аудитор сәгать
	Мөстәкыйль эш
	Барлыгы

	
	
	Лекция 
	Практик эш
	
	

	2. 
	«Әгузү - Бисмилләһ», «Кәлимәтүт - таййибәт», «Кәлимәтүшшәһәдәт» - әйтелеше, мәгънәсе. 

«Сәнә» догасы - әйтелеше, мәгънәсе.

«Фатиха» сүрәсе.

«Кәүсәр» сүрәсе.

«Ихлас» сүрәсе.

«Әттәхият». 

«Салават».

«Раббәнәә» догасы. Азан вә камәт.

«Сәлам» догасы. 2 ракәгатьле намаз.

Зачет: а) өйрәнелгән догалар – сүрәләрне яттан белү;

           б) 2 ракәгатьле намазны укып күрсәтү.

«Фәләкъ» сүрәсе.

«Нәс» сүрәсе.

Кабатлау. 4 ракәгатьле намаз тәртибе.  
«Кунут» догасы.

Азан догасы.

Кабатлау. Витр-вәҗеб намазы тәртибе.

 «Мәсәд» сүрәсе.
Ашаганнан соң укыла торган дога.

«Нәср» сүрәсе.

Бәдрәфкә кергәндә һәм чыкканда укыла торган дога.

«Кәфирун» сүрәсе.

Зикер тәсбих догалары: «Тәмҗид кәлимәсе» («Сүбехәнәллаһи»).

«Аятүлкүрси».

«Тәүхид» кәлимәсе.

«Мәгун» сүрәсе.

Мәчеткә кергәндә һәм чыкканда укыла торган дога. 

Кабатлау.

«Курайш» сүрәсе.

Берәр җиргә утыргач укыла торган дога («Аллаһүммә әңзилнии…»).

«Фил» сүрәсе.

Кабатлау. Өйдән чыкканда укыла торган дога.


	30
	30
	60
	120

	
	Барлыгы
	30
	30
	60
	120


                                     Фәннең укыту-методик тәэмин ителеше
I. Коръән уку кагыйдәләре (тәҗвид)
Төп әдәбият:
1. Вәлиуллин К.Х. Тәҗвид кагыйдәләре. –Казан:Мөхәммәдия мәдрәсәсе, 2010.

2. Әхмәдһади Максуди. Мүгаллим сәни (оригинал гарәп телендә). – Казан: Иман нәшрияты.

Өстәмә әдәбият:

1. Харисова Г. Тәҗвид. Коръән уку кагыйдәләре. – Казан: 2014.

II. Коръән уку (тиләвәт)
Төп әдәбият:
1. Коръән-Кәрим (Казан басмасы, гарәп телендә – оригинал). 

2. Һәфтияк Шәриф – Коръәннең еш куллана торган сүрәләре, аларның укылышы һәм мәгънәләре. Җ.Фазлыев. – Казан: Инсан медиа групп, 2013.

III. Гарәп теленең практик фонетикасы.

Төп әдәбият:
1. Әхмәдһади Максуди. Мүгаллим сәни (гарәп телендә). – Казан: Иман нәшрияты.

Өстәмә әдәбият:

1. Харисова Г. Тәҗвид. Коръән уку кагыйдәләре. – Казан: 2014.
IV. Гарәп теленең практик грамматикасы

Төп әдәбият:
1. Гарәп теле (1курс кичке һәм читтән торып уку бүлекләре шәкертләре өчен уку әсбабы) – Казан: Иман нәшрияты, 2014.
2. Арабский язык . Учебное пособие в иллюстрациях ( начальный уровень) – Казань: Мәгариф - Вакыт, 2011. 
3. Әхмәдһади Максуди Шифаһия – Яр Чаллы: Ак мәчет, 2015.
Өстәмә әдәбият:
1. Нурислам Ибраһим. Гарәп теленең сарыфы.( Бу китап мәктәп – мәдрәсәләргә гарәп теле дәреслеге буларак тәкъдим ителә)- Казан, 2002.
2. Галимә Харисова. Гарәп теле грамматикасы (Коръәнне аңлап укыйбыз) – Дәреслек. Казан. 2012.
3. Нурислам Ибраһим. Гарәби әңгәмә үрнәкләре- Казан: Россия ислам университеты, 2002.
4. Духовное управление мусульман Республики Татарстан: Русско- арабский разговорник, Казань: 2008.
V. Ислам гакыйдәсе

Төп әдәбият:
1. Вәлиуллин К.Х. Ислам гакыйдәсе. (Иман нигезләре). – Казан: Иман нәшрияты, 2006.
Өстәмә әдәбият:

1. Гакыйдә. Иман нигезләре. Уку әсбабы. Г.Әдһәмов. - Казан: Идел-Пресс, 2013.

2. Адыгамов Р.К. Исламское  вероучение (Акыда). – Казан: Идел-Пресс, 2011.

VI. Гыйбадәт нигезләре

Төп әдәбият:
1. Ә.Максуди. Гыйбадәте исламия. – Казан: Идел-Пресс, 2013.
2. Ә. Максуди. Гыйбадәт исламия (Сөәль вә җаваплы) – Яр Чаллы: Ислам нуры, 2011.

Өстәмә әдәбият:

1. Рөстәм Нургалеев. Әбү Хәнифә мәзһәбе буенча намаз уку рәвеше. – Казан: Россия ислам университеты, 2012.

VII. Коръәннең аңлатмасы (тәфсир)
Төп әдәбият:
1. Һәфтияк Шәриф. Коръәннең еш куллана торган сүрәләре, аларның укылышы һәм мәгънәләре. Җ.Фазлыев.– Казан: Инсан медиа групп, 2013.

2. Батулла Р.М. Коръән аятьләренең татарча мәгънәләре. – Казан: Инсан медиа групп, 2013.
3. Коръән. Ногмани тәфсире.(Камил Бикчәнтәев әзерләде)–Казан: РИًЦ Дом печати, 2001.
Өстәмә әдәбият:

1. Рәисә Камалетдинова. Коръән тәфсире                                                               (Һәфтияк шәриф) - Казан, 2015.
2. Галимә Харисова. Коръән уку дәресләре.- Дәреслек. Казан: Идел- Пресс, 2013.

VIII. Мөхәммәд пәйгамбәрнең тормышы (сира)

Төп әдәбият:
1. Алмас Галимҗаный Шәех улы Исламый. Мөхәммәд пәйгамбәрнең тормыш юлы. – Казан: Россия ислам университеты, 2000.

Өстәмә әдәбият:

1.Сөнгатулла Бикбулат. Хазрәти Мөхәммәд ( аңа Аллаһның салаваты һәм сәламе булсын)- Казан: Хузур, 2014.
IX. Ислам әхлагы

Төп әдәбият:
1. Камил Вәлиулла. Ислам тәрбиясе ( 1нче сыйныф өчен дәреслек) – Казан: Иман нәшрияты, 2008.

2. Габдрахман Кайа. Исламда әхлак. – Казан: Иман  нәшрияты, 2011.

3.  Мәрван Ибраһим әл- Кайси. Ислам әхлагы һәм гадәтләре (ислам әдәбе буенча куллана) – Казан: Иман  нәшрияты, 1994.

4. Илдар Зиннатулла. Әхлакый тәрбия дәресләре.- Казан: Иман нәшрияты, 2002.

5. Мустафа Чагрыджи. Мусульманская нравственность.-Казань-2015г.

Өстәмә әдәбият: 
1. Җәлил хәзрәт вәгазьләре.- Казан: Мәдәни җомга, 2002.
2.В.Якупов.Үгет- нәсыйхәтләр һәм гыйбрәт – хикмәтләр.- Казан: Иман 
нәшрияты, 2011.
3.Р.Р.Юсупов. Этика Этикет в исламе.казань. 2013 год.

X. Коръән ятлау (хифз)
Төп әдәбият:
1. Коръән-Кәрим (Казан басмасы гарәп телендә).

2. Җ.Фазлыев. Һәфтияк Шәриф. – Казан: Инсан медиа групп, 2013.

Өстәмә әдәбият:

1. К.Сәмигуллин. Каждый может стать Коран-хафизом. – Казань: изд-во Хузур, 2013.
XI. Мөселман дини йолаларын башкару тәртибе

Төп әдәбият:
1. Адыгамов Р.К. Основа проповеди и обязанности имама. – Казань: изд-во КФУ, 2014.

2. Рамил Әдһәмов. Дингә өндәү нигезләре һәм имам вазыйфалары- Казан: Хозур, 2015.
Өстәмә әдәбият:

1. Җ.Фазлыев. Имам вазыйфалары. – Казан: Иман нәшрияты, 2007.
2. Җ.Фазлыев. Йөз дә бер вәгазь. – Казан: Хозур, 2010.

3. Габделхәбир хәзрәт Яруллин. Җомга вә гает вәгазьләре. – Казан: Иман нәшрияты, 2005.
XII. Намаз зикерләре һәм көндәлек догалар ятлау
XIII. Төп әдәбият:
       1.Рәүф Пәһлеван . Коръәндәге догалар.- Казан: Хузур, 2014.
2. Иң кирәкле догалар.(Хиснул- Мүслим китабыннан) – Казан : Идел-Пресс, 2016 
Өстәмә әдәбият:

Башлангыч мәдрәсә эшчәнлеге

һәм укыту методикасы үзенчәлекләре
     Шушы программага нигезләнеп эшләүче уку йорты 2 нче дәрәҗәдәге башлангыч мәдрәсә статусында эшли торган дини мәктәп булып санала. 1 нче дәрәҗәдәге башлангыч мәдрәсәләр гарәп язуын һәм намаз уку тәртибен өйрәтүче авыл мәчетләре каршындагы курслар эшчәнлегендә чагылыш тапса, без тәкъдим итә торган башлангыч мәдрәсәнең район үзәгендә яки шәһәрдә эшләве отышлы.
     Үзәктә яшәүчеләр дәресләргә атнага ике көн килеп, һәр уку көнендә  дүртәр сәгать укыйлар (бер уку сәгате – 40-45 минут, барлыгы 8 дәрес). Район авылларында яшәүчеләр атнага 1 көн – якшәмбе көнне килеп, гыйлем алалар (өйлә намазына кадәр 5 дәрес, өйләдән соң 3 дәрес укыйлар, барлыгы – 8 дәрес).
     Үзәктә торучы балалар мәдрәсәгә мәктәптәге уку сменасына карап киләләр: мәктәптә 1нче сменада булганнары мәдрәсә дәресләренә көндезге 14 сәгатькә килеп, кичке  17 сәгатькә кадәр укыйлар (атна арасында 2 көн сайлап алып). 2 сменада укучылар мәдрәсәгә иртәнге 8.00 яки 8.30 га килеп 4 дәрес укып китәләр (шулай ук 2 көн). Атна арасында уку мөмкинлеге булмаса, балалар якшәмбе көннәрендә килеп укый ала.
     Пенсионерлар, гадәттә,  иртәнге сәгатьләрдә килеп, 2 көн дүртәр дәрес укып китәләр.

     Эшләүче өлкәннәргә эштән соң кичке сәгатьләрдә яки шулай ук якшәмбе көннәрендә укырга мөмкин.
     Шулай итеп, гыйлем алырга килгән һәр кешегә үзенә уңайлы булган вакытны сайлап алу мөмкинлеге бирелергә тиеш.

     Башлангыч мәдрәсә уку программасы ислам игътикады, гакыйдәсе нигезләрен үзләштерүне, дөрес итеп гамәл –гыйбадәт кылырга, Коръән укырга өйрәнүне күздә тота. Әлеге белемнәрне олыларга һәм балаларга бертөрле биреп булмый. Шуңа күрә мәктәп яшендәгеләр һәм өлкәннәр аерым төркемнәрдә укырга тиеш. Шулай ук малайларның һәм кызларның, ирләрнең һәм ханымнарның аерым укулары шартларнын берсе булып тора.
     Программа буенча каралган һәр фән буенча билгеле бер таләпләр куела, язма контроль эшләр, зачетлар, имтиханнар үткәрелә. Әлеге шарт-таләпләр шәкертләрдә тырышлык вә җаваплылык хисе тәрбияләүгә һәм мөмкин кадәр яхшы нәтиҗәләргә ирешүгә юнәлгән. Шулай да, һәр төркемдә укучыларга индивидуаль якын килү, мәсәлән, кайбер олы яшьтәгеләрнең ятлау сәләте йомшаграк булуын аңлап  эш итү, аларга каты басым ясамау һәм башка үзенчәлекләр исәпкә алынырга тиеш. Мөгаллимнәрнең укырга килүчеләр белән уртак тел табуы, укуга карата кызыксындыру тудыру да бик мөһим. Моның өчен гыйлем бирүче мөгаллимнәр үз белемнәрен күтәрү өстендә даими рәвештә эшләүне туктатмаска, китаплар, журнал-газеталар укып мәгълүматларын киңәйтергә,  эш методикасын камилләштерергә тиешләр.
     Мәдрәсәгә укырга кергәндә һәркем гариза язарга һәм шәхси анкета тутырырга тиеш. Анкетада укырга керүче туган вакытын, эш яки уку урынын, милләтен, гаилә хәлен, адресын һәм телефонын, мәдрәсәгә керү максатын күрсәтә (14 яшькә кадәрге балаларның документларын ата-аналары тутыра). Әлеге мәгълүматлар ярдәмендә мөгаллим укучылар белән тиешле дәрәҗәдә элемтә урнаштыра, шәкерт югалган очракта, аның хәлен белешә ала. Мәктәп яшендәге балаларың ата-аналары белән дә тыгыз элемтәдә булу, алар белән аралашу, җыелышлар үткәрү кирәкле, чөнки ата-аналар балаларның кайда һәм кемдә укыганнарын, нәрсә өйрәнгәннәрен яхшы белергә тиеш. Аларга дини гыйлемнең үзенчәлекләрен, мөһимлеген, балаларына өйдә тәһарәт алып намаз укыр өчен тиешле шартлар тудырылырга тиеш икәнлеген һәм башка мәсьәләләрне аңлатырга кирәк була.
     Һәрбер уку төркемендә сыйныф журналы алып барылырга тиеш. Шул максатта һәр төркем аерым бер гарәп хәрефе белән билгеләнсә - яхшы була. Мәсәлән: 1 « ا  », 2 « ب  », 3 « ت » һ.б. Журналда шәкертләр исемлеге языла, һәрбер фән буенча аерым битләрдә дәрес эчтәлеге, өйрәнелгән темалар, өй эшләре теркәлеп барыла, билгеләр куела, укучыларның  дәресләргә йөрү-йөрмәүләре күзәтелә, нәтиҗә чыгарыла.

